FUNDARGERÐ

11. fundur

Fundur var haldinn í byggingar- og skipulagsnefnd Suður-Þingeyinga þriðjudaginn 2. mars árið 2004. Fundurinn fór fram á hreppsskrifstofu Þingeyjarsveitar í Kjarna, Laugum og hófst hann kl. 1400.

Neðanritaðir voru mættir og þetta gerðist:

1. Erindi frá Baðfélagi Mývatnssveitar, Skútustaðahreppi
Óskað er eftir byggingarleyfi fyrir hús, matshluta 04 sem í verður gestamóttaka og eftirrlit. Húsið er áfast matshluta 03 sem áður hefur verið samþykktur á lóð Baðfélags Mývatnssveitar við Jarðbaðshóla í Mývatnssveit. Húsið er úr timbri, að hluta til á tveimur hæðum. Heildarflatarmál þess er 146,4 m². Teikningar eru unnar af Halldóri Gíslasyni arkitekt.

Byggingarnefnd samþykkir erindið með fyrirvara um samþykki Vinnu- og Heilbrigðiseftirlits.

2. Erindi frá Sigurði Hálfdánarsyni Hjarðarbóli, Aðaldælahreppi 
Óskað er eftir leyfi til að breyta fjósi og hluta hlöðu í lausagöngufjós með mjaltabás og fóðrunaraðstöðu. Milliloft verður yfir mjaltabás og fóðrunaraðstöðu og er stærð þess 133 m². Teikningar eru unnar af Lárusi Péturssyni hjá Landstólpa ehf.

Byggingarnefnd samþykkir erindið svo fremi að reglum um brunavarnir sé fylgt.

3. Erindi frá Landsvirkjun
Óskað er eftir byggingarleyfi fyrir viðbyggingu við svonefnt Jónshús sem er starfsmannahús við Kröflustöð ásamt breytingum á núverandi húsi. Flatarmál viðbyggingar er 213,5 m² og rúmmál hennar er 762,4 m³. Teikningar eru unnar af Helga Hafliðasyni arkitekt.

Byggingarnefnd samþykkir erindið.
4. Erindi frá Fosshóli ehf.
Óskað er eftir byggingarleyfi fyrir viðbyggingu þjónustumiðstöðvar við verslunina að Fosshóli, Þingeyjarsveit. Byggingin er úr timbri klædd að utan með steindri klæðningu. Flatarmál viðbyggingar er 116,5 m². Teikningar eu unnar á Teiknistofu Benedikts Björnssonar í Kópavogi.

Byggingarnefnd felur byggingarfulltrúa að grenndarkynna málið. Jafnframt skal skilgreina eldvarnir á uppdrætti.
5. Erindi frá Skútustaðahreppi
Óskað er eftir byggingarleyfi fyrir viðbyggingu við Reykjahlíðarskóla í Skútustaðahreppi. Byggingin rúmar stækkun grunnskólans ásamt leikskóla og er heildarstækkun 597,6 m². Hún verður steinsteypt og verður haldið sama útliti og á eldri byggingu. Teikningar eru unnar af Svani Eiríkssyni arkitekt.

Byggingarnefnd samþykkir erindið með fyrirvara um samþykki Vinnueftirlits og Heilbrigðiseftirlits.

6. Erindi frá Sniðli hf.
Óskað er eftir leyfi til að breyta teikningum af áður samþykktu parhúsi að Lautavegi 3 á Laugum, Þingeyjarsveit. Áætlað var að hafa það steinsteypt en ætla nú að breyta því í timburhús.

Byggingarnefnd samþykkir erindið með fyrirvara um samþykki slökkviliðsstjóra.
7. Erindi frá Hótel Veitingum

Óskað er eftir að fá að setja niður, til bráðabirgða, sumarhús fyrir starfsmannaaðstöðu við Hótel Gíg í Mývatnssveit.

Byggingarnefnd leggur til að erindið verði samþykkt og veitt verði stöðuleyfi til tveggja ára svo fremi að Umhverfisstofnun geri ekki athugasemd við málið.

8. Erindi frá Ellert Haukssyni, Birkihrauni 8, Skútustaðahreppi
Óskað er eftir byggingarleyfi fyrir bílskúr að Birkihrauni 8 í Myvatnssveit.

Byggingarnefnd samþykkir erindið svo framarlega að fullnægjandi teikningar berist.


Fleira ekki gert og fundi slitið kl. 1610.

